
Deskrizzjoni tal-Kariga 

 
1. Identifikazzjoni tal-Kariga 

 
 
Grad: Practice Midwife 

 

Titlu: Practice Midwife in Family Support and Bereavement 

 

Skala: 6 

 
 
Responsabbli lejn: Chief Midwifery Manager jew id-delegat tagħha 

 

Kontabbli lejn: Direttur ghas-Servizzi tal-Infermiera u tal-Qwiebel fl-Isptar Mater Dei jew 

id-delegat tagħha1 

 
 
2. Sommarju tal-Kariga 

Il-Practice Midwife se jkollha rwol ewlieni biex tipprovdi appoġġ komprensiv u kunfidenzjali, 

biex tiffaċilita l-proċess ta’ telf, dieqa, dulur u luttu,  u tqala b’ riżultat ħażin fil kuntest tal-

maternità, ghall-mara/koppja, it-tarbija, il-familji tagħhom u l-professjonisti nvoluti fil-kura 

tas-saħħa.  

Il-Practice Midwife tipprovdi appoġġ kemm fuq livell prattiku kif ukoll fuq livell psikoloġiku 

lill-individwi u familji  li jesperjenzaw tqala b’ riżultat ħażin. Dan jinkludi korriment, tqala 

ektopika, twelid ta’ tarbija mejta, mewt neonatali, individwi li jkollhom tqala għaddejja 

b’anormaliji u/jew pronjożi ħażina, fejn ikun hemm separazzjoni minn-neonat, jew meta jkun 

hemm tqala sussegwenti għal tali sitwazzjonijiet.  

Ir-rwol jinkludi mentoring u taħriġ lill-professjonisti tas-saħħa sabiex jittejjeb l-fehim u r-

rispons tagħhom lejn it-telfa, d-dulur, d-diqa, n-niket u l-luttu. Ir-rwol jinvolvi wkoll 

kollaborazzjoni mill-qrib mat-tim interdixxiplinarju biex tigi assesjata, ippjanata, ipprovduta u 

evalwata l-kura immedjata u fit-tul għal neonati/trabi li qegħdin imutu, individwi milquta mil-

luttu u l-familji tagħhom. Barra minn hekk, il-Practice midwife hija responsabbli li twettaq 

riċerka u tiehu inizjattivi ghall-ħarsien tal-kwalità biex tittejjeb il- kura sigura u effettiva fis-

servizzi tal-luttu fil-maternità. 

 
1 Kull referenza għall-ġeneru femminil tirreferi għal kwalunkwe ġeneru ieħor ukoll. 



3. Rwoli u Responsabbiltajiet 

Il-Practice midwife għandha tkun responsabbli biex: 

3.1 Twettaq valutazzjoni komprensiva tal-elementi fiżiċi, psikoloġiċi, spiritwali, soċjali u 

kulturali tal-kura għall-individwi u familji li jkunu għaddejjien minn telfa jew li 

jesperjenzaw tqala b’ riżultat ħażin fl-kuntest tal-maternità. 

3.2 Tippjana, twettaq u tevalwa l-kurag għall-individwi u familji li jkunu għaddejjien 

minn telfa jew li jesperjenzaw tqala  b’ riżultat ħażin, f’kollaborazzjoni mill-qrib mat-

tim interdixxiplinari. 

3.3 Taġixxi bħala espert, riżorsa, mudell ta’ eżempju, u punt ta’ kuntatt aċċessibbli għall-

istaff, u għall-individwi u familji li jkunu għaddejjien minn telfa jew li jesperjenzaw 

tqala b’ riżultat ħażin. 

3.4 Tħeġġeġ u tiffaċilita proċess olistiku biex tappoġġja u saħħaħ individwi u/jew lill-

familji sabiex jaffrontaw tqala ektopika, korriment, mewt tat-tarbija fil-ġuf, mewt tat-

tarbija waqt it-twelid, mewt neonatali, mewt ta’ tarbija, tarbija b’diżabilità, 

separazzjoni minn mat-tarbija tagħhom u tqala wara dawnl- avvenimenti. 

3.5 Tipprovdi servizz professjonali, bbażat fuq l-evidenza, lill-klijenti. 

3.6 Tipprovdi kura empatika u kompassjonata li tiffaċilita u tappoġġja l-għażliet, is-saħħa 

u l-benesseri ta’ kull individwu u/jew tal-familji kollha li jirċievu l-kura, filwaqt li 

tirrispetta d-diversità fil-kultura, twemmin, valuri, għażliet u prijoritajiet tal-persuni 

rispettivi. 

3.7 Tirrispetta u żżomm il-privatezza, id-dinjità u l-kunfidenzjalità f’kull każ. 

3.8 Tipprovdi kura u appoġġ kunfidenzjali kontinwu qabel u wara d-dħul u l-ħrug mill-

isptar. 

3.9 Tifhem u tirrispetta l-konfini professjonali, billi tiżgura riferiment f’waqtu u 

kollaborazzjoni ma’ servizzi speċjalizzati oħra u ma’ membri oħra tat-tim 

interdixxiplinari, għal oqsma li jkunu barra mill-ambitu tal-prattika, l-esperjenza u l-

kompetenza tagħha. 

3.10 Tipprommovi l-kollaborazzjoni interdixxiplinari biex tgħin lill-individwi u l-familji 

tagħhom ikampaw, u jidentifikaw servizzi professjonali u/jew ta’ appoġġ oħra skond 

kif meħtieġ. 

3.11 Teduka lill-individwi dwar it-telf, in-niket, dieqa, dulur,  l-luttu u tqala b’ riżultat 

ħażin, l-effett tagħhom fuq ir-relazzjoni tal-koppja, l-aħwa, il-familji, il-

komunitajiet, l-ippjanar tal-futur u tqalat oħra. 

3.12 Tkun ta’ vuċi għal-individwi billi tipproteġi, tippromwovi u tappoġġja s-sigurtà 

fiżika, emozzjonali u psikoloġika, filwaqt li tirrispetta d-dritt tal-persuna jekk 

isegwix jew le l-pariri u r-rakkomandazzjonijiet dwar il-kura tagħha. 



3.13 Tipprovdi gwida u appoġġ, bħal iżda mhux limitati għal reġistrazzjoni tat-twelid, 

notifika tal-mewt, għażliet ta’ funeral u dfin u t-tħejjija tagħhom kif permess mil-

liġi, benefiċċji soċjali, u d-dritt għall-leave. 

3.14 Tikkunsidra soluzzjonijiet etiċi għal kwistjonijiet kumplessi relatati mal-ġenituri u l-

familji għaddejjien minn telfa jew li jesperjenzaw tqala b’ riżultat ħażin. 

3.15 Tassisti lill-professjonisti fil-kura tas-saħħa fil-assessjar, l-ippjanar u l-provvista tal-

kura għall-ġenituri u l-familji għaddejjien minn telfa jew li jesperjenzaw tqala b’ 

riżultat ħażin, filwaqt li trawwem kultura ta’ riflessjoni fuq il-prattika. 

3.16 Tikkollabora mat-tim interdixxiplinari tal-kura palljattiva pedjatrika f’każijiet ta’ 

tqala b’anormaliji, b’prognosi hazina, jew fejn trabi jew neonati jeħtieġu kura 

palljattiva. 

3.17 Taħdem mat-tim interdixxiplinari biex ittejjeb il-kura palljattiva, u b’hekk tipprovdi 

wens u esperjenza ta’ “mewta tajba”. 

3.18 Torganizza u tiffaċilita l-possibilita’ lil individwi rispettivi  biex jaraw trabi, feti u 

fdalijiet tat-tqala sabiex tgħinhom fil-process ta’ għeluq u  biex tittieħed deċiżjoni 

dwar l-għażliet ta’ dfin. 

3.19 Tikkoordina ma’ sptarijiet oħra, bħal iżda mhux limitat għal, l-Isptar Ġenerali ta’ 

Għawdex (GGH), biex jigu identifiki u organizzati t-trasferiment ta’ feti jew trabi 

għal difna privata jew komuni f’Għawdex. 

3.20 Tikkoordina u torganizza d-dfin komuni f’Malta għal feti u trabi skont il-prattiki 

lokali u kurrenti. Dan jinvolvi: l-akkwist tat-tebut, boroż u lbies tat-tkeffin, fjuri, 

karozza tal-mejtin u oġġetti oħra meħtieġa għall-organizzazzjoni taċ-ċerimonja tad-

dfin komuni; l-identifikazzjoni tal-feti, trabi u f’każijiet eċċezzjonali feti mqabbda 

(embedded)  jew fdalijiet tat-tqala li għandhom jindifnu; koordinazzjoni mad-

dipartiment tal-istopatoloġija u l-mortwarja biex isiru t-tħejjijiet neċessarji; tiġbor u 

tibgħat l-ittri lil dawk l-individwi li talbu biex jiġu infurmati; it-tħejjija ta’ dawn il-

fetusi u trabi għad-dfin komuni fil-mortwarja; koordinazzjoni mal-awtoritajiet tas-

Saħħa Pubblika u taċ-Ċimiterji għat-tħejjija ta’ permessi meħtieġa fost oħrajn; is-

superviżjoni, l-organizzazzjoni u l-eżekuzzjoni taċ-ċerimonja flimkien ma’ 

organizzazzjonijiet/entitajiet lokali non-governattivi rilevanti u/jew 

organizzazzjonijiet volontarji oħra. Takkompanja t-tebut mil-mortwarja, sal-knisja u 

sal-qabar fiċ-Ċimiterju tal-Addolorata għad-dfin. 

3.21 Tibni u żżomm relazzjonijiet kollaborattivi ma’ membri oħra tat-tim 

interdixxiplinari, ma’ entitajiet governattivi u non-governattivi, biex tiġi żgurata 

kura ottima u vjaġġ aktar faċli għall- min hu nvolut. 

3.22 Taqsam l-informazzjoni mat-tim interdixxiplinari skont ir-rekwiżiti legali, 

professjonali u regolatorji. 

3.23 Tevalwa l-ħtiġijiet ta’ taħriġ tal-organizzazzjoni tas-saħħa, b’enfasi prinċipalment 

iżda mhux limitata għat-telf, in-niket, il-luttu, u tqala b’riżultat ħażin. 



3.24 Tiżviluppa u tipprovdi edukazzjoni, taħriġ u mentoring li jinkludu appoġġ u ħiliet ta’ 

komunikazzjoni relatati mal-ġenituri u l-familji fil-luttu u li jesperjenzaw tqala 

b’riżultat ħażin lill-professjonisti tas-saħħa, biex tiġi żgurata kura ta’ livell għoli. 

3.25 Toħloq ambjent li jappoġġja kultura ta’ tagħlim tul il-ħajja u prattika riflessiva għall-

istaff kollu, biex il-kura mogħtija tissodisfa l-bżonnijiet tal-individwi. 

3.26 Tieħu miżuri biex tiżviluppa u żżomm il-kompetenzi meħtieġa għall-prattika 

professjonali billi tidentifika l-bżonnijiet u tinvolvi ruħha fl-iżvilupp professjonali 

kontinwu tagħha. 

3.27 Tiżgura li s-superviżjoni psikoloġika personali, skont ir-responsabbiltajiet speċifiċi u 

r-remit tar-rwol, tintlaħaq u tinżamm b’mod kontinwu. 

3.28 Tipprovdi appoġġ psikoloġiku kontinwu bħal sessjonijiet ta’debriefing u strateġiji 

ta’ kura personali lill-qwiebel u professjonisti oħra fil-kura tas-saħħa.  

3.29 Tiżgura li tiġi stabbilita u miżmuma sistema kif suppost ta’ informazjoni 

kunfidenzjali. 

3.30 Timplimenta programmi ta’ virifikar biex żgurata ż-żamma ta’ standards tajbin ta’ 

kura u jigu identifikati oqsma li jeħtieġu titjib. 

3.31 Tikkontribwixxi għall-iżvilupp, ir-reviżjoni, u id-distribuzzjoni u konformita ma’ 

policies, protokolli, standards kliniċi u linji gwida tal-kura. 

3.32 Isaħħaħ l-għarfien ġenerali fil-komunità dwar ġenituri u familji fil-luttu li 

jesperjenzaw tqala b’rizultat ħazin. 

3.33 Toħloq u tipprovdi materjal edukattiv bħal fuljetti ta’ informazzjoni, eċċ. 

3.34 Tghamel użu mis-sistemi tat-Teknoloġija tal-Informazzjoni li jistgħu jkunu fis-seħħ 

fl-entità rispettiva. 

3.35 Kwalunkwe doveri oħra skont l-eżiġenzi tas-Servizz Pubbliku kif dirett mis-

Segretarju Permanenti Prinċipali jew mid-Direttur Generali għas-Servizzi tal-

Infermiera u Qwiebel – Fl-Uffiċju tad-Deputat Prim Ministru u Ministeru għas-Saħħa. 

4. Tmexxija 

Min jokkupa l-kariga jrid: 

• Ikun viżibbli, aċċessibbli, avviċinabbli u assertiv. 

• Ikun jaf jibni relazzjonijiet professjonali effettivi, jimmotiva u jmexxi l-innovazzjoni u 

l-għarfien espert fil-qasam kliniku. 

• Ikun jaf jinforma lit-tim interdixxiplinari u lill-klijenti, inklużi l-familji, permezz ta’ 

komunikazzjoni effettiva u jkun jaf jindirizza sfidi u kunflitti. 

• Ikun jaf jieħu l-kritika u l-feedback b’mod kostruttiv. 



• Ikun jaf jimmaniġġja l-bidla. 

• Jiżviluppa u jsostni livelli ta’ eżekuzzjoni tal-kura mill-aħjar. 

• Jiżgura li l-policies, protokolli u l-proċeduri kollha stabbiliti mill-awtoritajiet rispettivi 

jkunu osservati. 

5. Riċerka 

Min jokkupa l-kariga jrid: 

• Ikun kapaċi jidentifika l-ħtieġa għal attività ta’ riċerka. 

• Ikun  jaf jiżviluppa inizjattivi ta’ riċerka. 

• Ikun jaf jagħraf kif jassigura riżorsi (umani u finanzjarji) għal- eżekuzzjoni ta’ 

inizjattivi ta’ riċerka.  

• Ikun jaf imexxi u jirrapporta r-riżultati tar-riċerka. 

• Jinvolvi l-għajnuna tat-tim interdixxiplinari u tal-awtoritajiet rispettivi fl-inizjattivi 

indikati ta’ riċerka. 

6. Żvilupp Pfoessjonali tal-Istaff  

Min jokkupa l-kariga jrid: 

• Jgħaraf il-ħtieġa għat-taħriġ, edukazzjoni, u opportunitajiet ta’ mentorship  rilevanti 

għall-mestier tal-kariga  

• Jiżviluppa opportunitajiet rilevanti skont il-ħtiega u jassgura r-riżorsi neċessarji 

bħall-finanzjament u rizorsi umani eċċ. 

• Jassigura l-involviment effetiv u efficjenti u l-parteċipazzjoni tal-opportunitajiet 

rispettivi. 

• Isegwi l-eżitu ta’ tali oppotunitajiet 

• Jassigura l-appoġġ mill-awtoritajiet rispettivi u jirrapporta lil tali awtoritajiet 

 

7. Kunfidenzjalità 

Min jokkupa l-kariga hu meħtieġ li jirrispetta u jżomm il-kunfidenzjalità f’kull materja relatata 

mad-dijanjosi, trattament u l-kura tal-pazjenti, tal-familji tagħhom, tal-membri individwali tal-

istaff, u tal-organizzazzjoni. 

 

8. Protezzjoni tad-Data 

Min jokkupa l-kariga jrid jimxi mal-Att dwar il-Protezzjoni  u l-Privatezza tad-Data. 

 



9. Saħħa u Sigurtà 

Min jokkupa l-kariga jrid josserva r-regolamenti kollha tas-Saħħa u s-Sigurtà kif stabbiliti 

mill-awtoritajiet rispettivi fil-kuntest. 

 

10. Prevenzjoni u Kontroll ta’Infezzjoniji 

Min jokkupa l-kariga huwa meħtieġa josserva u jimxi mal-protokolli ta’ prevenzjoni u kontroll 

tal-infezzjonijiet kif preskritti mill-awtoritajiet rispettivi f’kull kuntest. 

 

11. Policies, Protokolli u Proċeduri Oħra 

Min jokkupa l-kariga hu mitlub li jaderixxi mal-policies, protokolli u proċeduri kif stabbiliti 

mill-awtoritajiet rispettivi f’kull kuntest. 

 

 

 

 

 

 

 

 

 

 

 

 

 

 

 

 

 

 



12. Speċifikazzjonijiet tal-Persuna 

 

Għarfien 

 

 

• Għarfien tajjeb u fehim sħiħ tat-telfa fiż-żmien perinatali, id-

diqa, in-niket u l-luttu u tqala b’riżultat ħazin, tal-

kumplikazzjonijiet tagħhom, u l-effetti fuq il-koppja u l-familja 

tagħhom. 

• Għarfien u ħila tajba biex jiġi rikonoxxut ir-rispons u l-

espressjoni  tat-telfa, tad-diqa u niket tat-tfal skont l-istadju ta’ 

żvilupp tagħhom. 

• Għarfien tajjeb tal-kura palljattiva perinatali, kif ukoll tal-

kunsiderazzjonijiet morali u etiċi tagħha. 

• Għarfien tajjeb u konoxxenza dwar l-esperjenzi personali ta’ 

telfa sabiex ma jinfluwenzawx  b’mod negattiv l-esperjenzi tal-

individwu. 

• Għarfien tajjeb u ħila tajba dwar il-prinċipji ta’ kif tingħata aħbar 

ħażina u l-impatt tagħha. 

• Għarfien tajjeb u fehim  sħiħ tal-impatt ta’ anormali fetali, 

pronjożi ħażina, u tqala b’ riżultat ħażin,  fuq it-tqala, it-twelid, 

u l-perjodu ta’ wara. 

 

Esperjenza 

 

 

• Turi kapaċita li tittraduċi l-għarfien espert tagħha f’viżjoni għat-

titjib tal-kura u tal-prattika futura. 

• Kapaċi tuża l-għarfien espert u l-kompetenza klinika tagħha 

biex tiffaċilita s-superviżjoni klinika u l-mentoring ta’ kollegi 

fil-qasam tal-midwifery, studenti tal- midwifery u oħrajn. 

• Tkun kompetenti klinikament biex twettaq assessment ħolistiku 

tal-bżonnijiet, tantiċipa l-bżonnijiet u taġixxi b’mod immedjat 

b’kura, kompassjoni u impenn. 

• Profiċjenti fil-promozzjoni u l-implimentazzjoni ta’ kultura ta’ 

bidla li tmexxi ‘l quddiem il-kura b’kompassjoni u impenn. 

• Turi esperjenza bil-proċess tar-riċerka. 

• Tkun taf tipprattika strateġiji kontinwi ta’ kura personali . 

 

 



Ħiliet 

 

 

• Turi ħiliet ta’ komunikazzjoni sensittivi u effettivi. 

• Turi profiċjenza fl-użu ta’ ħiliet ta’ għajnuna u involviment 

terapewtiku ma’ ġenituri u familji fil-luttu li jesperjenzaw tqala 

b’riżultat ħażin. 

• Turi l-abbilita’ li tadatta l-informazzjoni skont il-bżonnijiet  tal-

individwu, l-isfond reliġjuż/kulturali, u fehim. 

• Turi ħiliet fi l-proozzjoni us-sotenn tad-dritt tal-għażla tal-

individwu. 

• Tiffaċilita l-ħolqien ta’ tifkiriet (mementos) u ritratti relatati 

mat-telfa. 

• Turi ħiliet tajba ta’ negozjar u ta’ bini ta’ kunsens. 

• Taf tiżviluppa u torganiżża programmi edukattivi. 

• Turi ħiliet effettivi fil-kitba, l-użu tal-kompjuter, u fil-

preżentazzjoni. 

• Turi livelli għolja ta’ ħiliet ta’ organiżżazzjoni, ta’ tmexxija u 

ġestjoni tat-tim. 

• Taf twettaq verifiki, analiżi u rapportaġġ. 

• Taf tidentifika kunsiderazzjonijiet legali u etiċi fil-prattika tax-

xogħol. 

 

Kwalitajiet u 

Attributi 

 

 

• Iżżomm mal-valuri tal-midwifery: kura, kompassjoni u impenn. 

• Turi fehim u impenn lejn l-opportunitajiet indaqs u kura tal-

klijent. 

• Tipprattika skont il-leġiżlazzjoni u r-regolamenti rilevanti. 

• Taf iżżomm il-konfini etiċi u professjonali. 

• Iżżomm livell għoli ta’ mġiba professjonali u tkun responsabbli 

professjonalment għall-azzjonijiet u l-omissjonijiet tagħha. 

• Taf tirreferi lil professjonisti oħra skond kif meħtieg. 

• Taf taħdem b’mod indipendenti, fuq l-inizjattiva tagħha u bħala 

parti minn tim. 

• Tkun viżibbli, aċċessibbli, avviċinabbli u assertiva. 

• Taf timmotiva u tispira individwi u gruppi. 



 

• Taf taċċetta l-kritika u l-feedback b’mod kostruttiv. 

• Taf timmaniġġja b’mod effettiv il-ħin u l-każijiet biex tilħaq il-

ħtiġijiet tas-servizz li qed jinbidlu u jiżviluppaw. 

• Impenjata għall-iżvilupp professjonali kemm fuq livell 

personali kif ukoll fil-prattika. 

